
Bwrdd Gwasanaethau Cyhoeddus Caerffili
Cyfarfod Grŵp Cyflawni Lleol – 13:00 11 Ebrill 2024

2. Diweddariad am y Bwrdd Gwasanaethau Cyhoeddus – Heather Delonnette 

Yn hydref 2023, cyfarfu’r Bwrdd Gwasanaethau Cyhoeddus (BGC) a nodi pedwar maes ffocws.  Mae gan y bwrdd ddiddordeb mewn meysydd a fyddai’n elwa fwyaf ar ddull partneriaeth, gan edrych ar ba waith sy’n cael ei wneud mewn maes penodol a lle y gallwn ni ehangu drwy weithio mewn partneriaeth.  Bydd y gwaith hwn yn destun craffu yr wythnos nesaf. Bydd hyn wedyn yn cael ei gyflwyno i'r BGC ar 25 Ebrill.
Dywedodd Heather D. fod Grwpiau Cyflawni Lleol (GCLl) y gwahanol awdurdodau lleol ar wahanol gamau yn eu cynlluniau datblygu, gyda Thorfaen a Sir Fynwy yn arbennig yn aros am benderfyniad gan y BGC i lywio eu cyfeiriad.  
Mae Heather D. yn amau ​​y bydd yr hyn a ddaw allan o’r BGC yn cyd-fynd yn agos â’n dull gweithredu yng Nghaerffili.   
. 
3. Trafod canlyniad gweithdy'r GCLl ym mis Tachwedd a chytuno ar y camau ymlaen
Dywedodd Vicky Doyle ein bod ni wedi cynnal ail weithdy ym mis Tachwedd i edrych ar y materion a gododd o'r gweithdy ym mis Mehefin. Y meysydd a ddeilliodd o hynny oedd:
1) Tai – Mae peidio â chael cynrychiolydd Landlordiaid Cymdeithasol Cofrestredig ar y GCLl yn broblem wrth symud ymlaen ag unrhyw waith ar dai.
2) Canol trefi a hybiau cymunedol – gan gynnwys gwneud y mwyaf o botensial canol trefi, datblygu cymunedau cynaliadwy a gwneud y mwyaf o ddefnyddioldeb adeiladau cymunedol.
3) Cyflogaeth – Mapio mentrau cyfredol a chysylltu’n well â phartneriaid y GCLl a chysylltiadau â thrafnidiaeth i alluogi pobl i gael mynediad at gyflogaeth a hyfforddiant. 

Soniodd Paul Cooke am ddatgarboneiddio. Dywedodd fod dau reoliad yn ymwneud â hyn. Y cyntaf yw'r gofyniad i sefydliadau'r sector cyhoeddus fod yn sero net erbyn 2030. Yr ail yw bod bwrdeistrefi sirol yn sero net erbyn 2050, mae hyn yn cynnwys busnesau.
Awgrymodd Paul y dylid defnyddio'r GCLl fel y mecanwaith i gyflawni'r gwaith hwn. Awgrymodd fod y GCLl yn cymryd perchnogaeth o sero net erbyn 2050. Mae gan Paul gyllid y Gronfa Ffyniant Gyffredin i ymgysylltu â busnesau a grwpiau preswylwyr a chymunedol, ac mae wedi defnyddio hwn i benodi dau swyddog i wneud y gwaith hwn. 
Cytunodd y Cynghorydd Pritchard y dylai'r GCLl ymgymryd â'r rôl hon, a gofynnodd sut y gellid bwrw ymlaen â hyn.  
Cam gweithredu:
Dywedodd Paul y byddai'n cysylltu â Julie Reynolds ar y ffrwd waith Tai.

Cytunwyd bod pedwar maes gweithredu bellach:

1. Datgarboneiddio – Paul Cooke 

2. Cyflogadwyedd – Louise Aston 

3. Canol trefi – Allan Dallimore. Mae angen rhagor o arweiniad gan Alan ynghylch yr hyn y mae am ei wneud a sut i gynnwys pobl eraill. Dywedodd Heather D y rhoddwyd enghraifft yn nigwyddiad y BGC yn Wrecsam o hybiau/fentrau iechyd sy'n cael eu cynnal mewn eiddo gwag yng nghanol y dref, megis pobl yn gallu galw i mewn i wirio eu pwysedd gwaed.  

4. Tai – Julie Reynolds. Cytunodd Julie fod angen cynnwys y Landlordiaid Cymdeithasol Cofrestredig a darparwyr tai yn y sector preifat. Mae angen edrych ar ansawdd gwael tai. Soniodd David Llewellyn o Iechyd Cyhoeddus Cymru am gysylltiadau pwysig rhwng iechyd â thai.
Cafwyd trafodaeth am y cysylltiadau y mae angen eu gwneud ar draws y gwahanol ffrydiau gwaith, gan gynnwys canol trefi yn cael eu defnyddio i gynorthwyo cyflogaeth, hyfforddiant, mentrau iechyd a thai.

Cam gweithredu
Julie i edrych ar y mecanweithiau ar gyfer cynnwys Landlordiaid Cymdeithasol Cofrestredig a’r sector preifat ac a oes fforwm o hyd ar gyfer darparwyr tai yn y sector preifat.  
David Llewellyn i gysylltu â Julie i wneud cysylltiadau iechyd â thai. 
Pob ffrwd waith i ystyried cysylltiadau y gellir eu gwneud â ffrydiau gwaith eraill a meysydd blaenoriaeth, er enghraifft, ffrydiau gwaith Cyflogaeth a Chanol Tref i gysylltu ar sut y gallan nhw gynorthwyo ei gilydd (e.e. sicrhau cyfleoedd hyfforddiant a chyflogaeth mewn lleoliadau canol tref). Canol trefi yn cael eu defnyddio i helpu mentrau iechyd.


O ran yr angen i gamau gweithredu ganolbwyntio ar ychwanegedd o waith partneriaeth y GCLl, dywedodd Ros fod gan y Cynllun Corfforaethol ganlyniadau penodol ar gyfer safonau'r hinsawdd a chyflogaeth a bod angen i aelodau’r grwpiau gweithredu gymryd sylw o’r rhain wrth lunio eu cynlluniau gweithredu.
Cam gweithredu
Aelodau'r grŵp gweithredu i ddarllen y Cynllun Corfforaethol ar gyfer canlyniadau y mae'r Cyngor wedi ymrwymo iddyn nhw.  


5. Ystyried templedi i'w defnyddio ar gyfer y cynllun gweithredu
Cafwyd trafodaeth ynghylch y ffurflen dempled orau i'w defnyddio i gwblhau'r cynlluniau gweithredu.

Cam gweithredu

Louise i lenwi'r templed mewn cysylltiad â Sarah Mutch ynglŷn â'r Blynyddoedd Cynnar.

NODYN: yn dilyn y cyfarfod, cytunwyd y byddai HD a VD yn creu templed cyfansawdd a fyddai'n cael ei ddosbarthu i bawb ei ddefnyddio. 


6. Cynigion ymgynghori ar feysydd cynllun gweithredu y cytunwyd arnyn nhw.
Cytunwyd, unwaith y bydd y cynlluniau gweithredu wedi'u datblygu i gyfnod sy'n addas ar gyfer ymgynghori, y bydd angen cytuno ar gynllun ymgynghori gan nodi gyda phwy y mae angen i ni ymgynghori. 

7. Unrhyw fater arall
Dim.

8. Dyddiad y cyfarfod nesaf – 13:30 ar 21 Mai 2024

